
                                                     рэмія Альфрэда Нобеля прысуджаецца за дасягненні,  якія  з’яўляюц- 
                                                     ца набыткам усяго чалавецтва.   Гэта самая прэстыжная з усіх сусвет- 
                                          ных узнагарод.  Нават трапіць у лік асоб, якія вылучаюцца на атрыманне Но- 
                                          белеўскай прэміі, гэта вялікі гонар.  Таму мяне,  як  і  большасць  беларусаў, 
усхвалявала навіна пра тое, што два нашых суайчынніка сталі намінантамі гэтай узнагароды.  Народ- 
ны паэт Беларусі Рыгор Іванавіч Барадулін вылучаны на атрыманне прэміі па літаратуры, а першы кі- 
                                                             раўнік незалежнай Беларусі, былы старшыня Вярхоўнага Савета 
                                                             Рэспублікі Беларусь  Станіслаў  Станіслававіч  Шушкевіч вылуча- 
                                                                                                                                         ны    на   атрыманне  
                                                                                                                                         Нобелеўскай  преміі 
                                                                                                                                         міру. 
                                                                                                                                               Чытачы жнівень- 
                                                                                                                                         скага  нумару  “Бры-     
                                                                                                                                         леўскіх  даляглядаў” 
                                                                                                                                         памятаюць  вось  гэ- 
                                                                                                                                         тыя словы паэта Ге- 
                                                                                                                                         надзя Бураўкіна: “..А 
                                                                                                                                         яшчэ я веру,  што ў 
                                                                                                                                         нас  будзе  лаўрэат 
                                                                                                                                         Нобелеўскай  прэміі 
                                                                                                                                         па  паэзіі.    І  вельмі  
                                                                                                                                         хачу,   каб   ім  стаў  
                                                                                                                                         чараўнік  беларуска- 
                                                              га слова, бліскучы і невычэрпны Рыгор Барадулін.  Ён заслужыў 
                                                              такой высокай адзнакі...  Толькі  дажыць  бы  да  гэтага свята, 
                                                              хоць  адным  вокам  зірнуць  на  сонечны  золак роднай маёй зя- 
                                                              мелькі...”    Сапраўды, Барадулін -- невычэрпны.  Яму падуладна 
                                                              ўсё  --  ад  інтанацый сапраўднага народнага гумару  да таемнай 
                                                              узнёсласці Божых замоў.   Ён ведае сваё прызначэнне і заўсёды 
                                                              сам  выбірае  свае   шляхі. 
                                                              Таму   і   нельга  выштурх- 
                                                              нуць Барадуліна  з  пазна- 
                                                              чанай     прасторы    веры, 
                                                              праўды  і  справядлівасці. 
                                                                                
                                                                   Станіслаў Шушкевіч па 
                                                             адукацыі  фізік-ядзершчык. 
                                                             Ён  дасканала  ведае ўзае- 
маадносіны атамаў  і  электронаў,  дзе не бывае ніякай хаатыч- 
насці.  І  вось такую натуральную гармонію ён  у свой час спра- 
баваў перанесці  ў беларускую палітыку.   Я памятаю,  як Шуш- 
кевіч  з  юнацкай  гарачынёй  адстойваў  свае  погляды  і, нібы  
Дон-Кіхот, бясстрашна ляцеў насустрач ветракам абыякавасці  
і недабразычлівасці. Са- 
мае галоўнае  з  тых  ча- 
соў  і  сёння  грэе  нашы  
сэрцы  -- той глыток сва- 
боды, якога заўсёды так 
не  хапала  нашай бела- 
рускай старане... 
     І калі мне даводзіцца 
калі-некалі  сустракацца 
з  дзядзькам  Рыгорам  і 
спадаром  Станіславам, 
то  гэта заўсёды свята -- 
свята мудрасці, шчырас- 
ці і сапраўднай беларус- 
касці, скіраванай у сусветную прастору.   І  я вельмі рады, што  
залаты Альфрэд Нобель з вялікай цікавасцю пачаў углядацца 
ў гэтых беларусаў. 
                                                                    Мікола ЯЦКОЎ.   

     Магчыма,  што  тыя  нека- 
 лькі сотняў магілёўцаў, якія 
 нечакана  патрапілі  ў  пярэ- 
 дадзень народзінаў Янкі Ку- 
 палы ў магілёўскі тралейбус 

ягонага  імя  па  маршруце   “Вучэльня  культуры - 
Чыгуначны вакзал”,  да сёння здзіўляюцца і не ве- 
раць  самі 
сабе. Уяві- 
це:       вы  
звыкла  
стаіце  на 
прыпынку. 
Падыхо- 
дзіць  тра- 
лейбус,  
адчыняюц- 
ца дзверы, 
і  вы  аказ- 
ваецеся  ў 
салоне, дзе вас сустракаюць “кандуктары”, якія не 
бяруць  з  вас  грошы за праезд,  а самі ахвяруюць 
вам буклет  з расповедам аб жыцці і творчасці Ян- 
кі Купалы.  Вам прапануюць,  калі ёсць ахвота,  уз- 
гадаць  свой  любімы  верш беларускага песняра і 
адказаць  на  пытанні віктарыны,  прысвечанай Ку- 
палаўскаму перыяду беларускай гісторыі...  
     Відавочна,  што для абуджэння  і  падтрымання 
ў  грамадстве прыстойнасці  і  самапавагі,  цягі  да  
ведаў,  гонару за нацыю  і  краіну патрэбны разна- 
стайныя акцыі.   Паважаных імёнаў і постацяў,  па- 
дзеяў  і дат хапае,  каб упрыгожыць нашае жыццё. 
Можа,  і  выявіцца тады, што для сапраўднага рос- 
квіту  і шчасця нам не хапае не нафты і энерганос- 
бітаў,  а -- беларускага слова,  беларускага павет- 
ра, беларускага настрою.  Жыцця беларускага. 

 
 Цікавую інфармацыю аб па- 
 ходжанні  назвы горада Ма- 
 гілёва дае “Баркулабаўская 
 хроніка”, якая складзена на  
 мяжы XVI-XVII ст. З летапіс- 

нага дакумента вынікае, што мясцовасць, дзе раз- 
мешчаны Магілёў, яшчэ да заснавання горада на- 
зывалася Магілай:  «Лета 1526 болший замок за- 
роблен  и  принято много горы Могилы, на кото- 
рой теперя замок Могилев стоит,  по горце Мо- 
гиле назван Могилев».   Слова “магіла” ў дыялек- 
тах усходніх славян  --  пагорак,  асобная гара, на- 
сып, курган. 

   Накануне нового учебного 
 года  появились списки сто- 
 имости комплектов учебни- 
 ков. Цена отдельных из них 
 доходит  до 25 тыс. рублей. 
 Причём  всячески подчёрки-

вается,  что  это  только  половина реальной стои-
мости учебных пособий.  Однако, если  хорошень- 

 ко подумать,  то  даже половинная  цена слишком  
 высокая  плата  за  учебники,  которые  через  год   
 будут  возвращены  в  библиотеку  и  проданы  во  
 второй,  а затем,  может быть,  и в третий  раз. 

 
         Недавно председатель  
 Центризбиркома  Лидия Ер- 
 мошина     назвала     сумму 
 средств, которую предпола- 
 гается   потратить  на  пред-  

 стоящие  в  следующем  году  выборы  депутатов 
 Палаты   представителей  Национального  собра- 
 ния РБ.   Это 24,6 млрд. рублей.   Если депутатов 
 110,  то выходит по 223 миллиона на каждого.  По 
 уточнению  самой  Ермошиной,  85%  этой суммы 
 пойдёт  на  зарплату  членам  избирательных  ко- 
 миссий. 

 
  27 жніўня 1937 года ў Мінс- 
 ку  адбыўся  першы масавы 
 расстрэл.     Ва    ўнутранай  
 турме  НКВД  было расстра- 

 ляна шмат каталіцкіх святароў, некалькі археола- 
 гаў,  літаратараў, настаўнікаў  і сялян-аднаасобні- 
 каў  --  разам больш за 50 чалавек.  Масавыя рэп- 
 рэсіі  ў  Беларусі  працягваліся  да лістапада 1938  
 года.   Расстрэлы  прымяркоўваліся  да  дня Каст- 
 рычніцкай рэвалюцыі, Новага году, Дня чырвонай 
 арміі і Першамаю.   Упершыню былі ўведзены так 
 званыя  генацыдныя  разнарадкі.  Першая  разна- 
 радка  па  Беларусі  была  такая:    2 тысячы  -- да 
 расстрэлу  і  5 тысяч -- да высылкі ў лагеры тэрмі- 
 нам  не  менш  за 5 гадоў.   Даследнікі заяўляюць, 
 што ад жніўня 1937 году  толькі ў Мінску забілі ка- 
 ля 10 тысяч чалавек,  а арыштавалі да 100 тысяч. 
 Паводле розных звестак,  за  гэты перыяд у Бела- 
 русі закатавалі ад 50 тысяч да 250 тысяч чалавек. 

 
   20 жніўня прэзідэнт Украі- 
 ны  Віктар  Юшчанка рэзка 
 крытычна   выказаўся  пра 
 некаторыя   прапагандыст- 
 скія  ініцыятывы Партыі рэ-  

 гіёнаў   на  чале  з  прэм’ер-міністрам  
 Віктарам  Януковічам  надаць  рускай  
 мове   статус   другой   дзяржаўнай  у   
 краіне:  “Спекуляцыі на тэмы мовы --  
 гэта  таксама  праца супраць Украі- 
 ны.  Мне сёння хочацца спытаць: ку- 
 ды падзелася ірландская мова? Куды  
 падзелася  беларуская  мова?   Куды  

 падзеліся  дзесяткі моваў,  дзяржавы якіх пайшлі  
 па той формуле,  якую нам сёння той-сёй навяз- 
 вае? Я перакананы, што гэта не палітыка Ўкра- 
 іны,  а спекуляцыі,  на якіх хтосьці яшчэ можа за- 
 рабляць  палітычныя  дывідэнты.   Я  выступаю  
 супраць гэтага”. 

зяцінства  кожнага  чалавека  павінна аздабляцца рознастай-
нымі цацкамі.  І  пажадана не чыгуннымі, а па-сапраўдну ціка-
вымі,  прыгожымі  і  змястоўнымі.  Вырашыў  і  я  набыць для 
свайго трохмесячнага ўнука Антося нешта такое  --  не надта 
складанае, але каб выгляд адпаведны быў. І зачапілася вока 

за бессмяротную “неваляшку”, ад  якой дыхнула маім далёкім дзяцін-
ствам.  Вось, думаю, тое,  што  трэба  --  і  вясёленькая расфарбоўка,  
і  дзынькаць будзе, і  не паваліцца ніколі.  Амаль дзесяць даляраў пе-
ракачавала ў касу крамы,  і  жоўтая качка, апранутая ў сінюю матрос-
ку,  апынулася  ў  руках  Антося.    А я,  тым часам,  зірнуў на каробку  
з-пад цацкі  --  і  трошкі аслупянеў.  Аказваецца,  усё гэта “предназна- 
чено для детей от 3-х до 14 лет”.  Ну, можна нешта зразумець, але 
каб лялькацца з гэтым неваляшкам, лічы, да “камсамольскага” ўзрос-
ту?..  Вока маё папаўзло да-
лей па надпісах - і прыйшло 
разуменне, чаму ўзгадваец- 
ца менавіта такі ўзрост.  Бо 
выраблена  тое   качаня  не 
абы  дзе,   а   на  сур’ёзным 
прадпрыемстве    з   назвай 
“Тамбовский пороховой за-
вод” (які чамусьці знаходзіц-
ца ў г.Катоўску ).  Ну,ясна, - 
помню,  як  у дзяцінстве мы  
з такіх пластмасавых цацак 
майстравалі   розныя   піра-
тэхнічныя вырабы  --  і гарэ-  

 ла  добра,  і  дымавуха  была ладная,  і  смярдзела 
 так, што хоць усіх святых вынасі. Відаць з гэтай на- 
 годы   тамбоўцы-катоўцы   і  наладзілі вытворчасць   
 такой   вельмі   патрэбнай  для  дзетак  і  падлеткаў  
 прадукцыі.  Ды да таго ж усё гэта і на экспарт, а каб 
 зразумела было, напісалі “NEVALJASHKA”,  Ну, Эў- 
 ропа, трымайся!.. 
      Смех смехам,  а такія “складаныя” тэхналогіі мо- 
 жна было б асвоіць і ў Беларусі. Навошта падтрым- 
 ліваць  расейскі “Tambovskiy Porohovoi Zavod”?   Ці 
 няма ў нас сваіх “гомсельмашаў”?.. 

  Антось у здзіўленні: “Што, на самой справе з парахавога завода?!” 


